
Tribundl Distrital Dili hamonu pena fulan 6 no suspende ba tinan 1 prizaun
ba arguida kazu violénsia doméstika

Iha loron 07 fulan Maiu 2012, Tribunal Distritadl Dili hala’o julgamentu leitura sentensa ba
arguida kazu violénsia doméstika ne’ebé rejista ho Numeru Prosesu, 238/Crm’s /2012/TDD.
Kazu ne’e komete husi arguida ne’ebé ho inisial MF hasoru Lezadu RFQ nu’’udar laen kaben.
Kazu refere akontese iha loron 05 Fevereiru 2011 iha Suco Caikoli, Sub Distritu Vera Cruz,
Distritu Dili.

Prosesu julgamentu ba leitura sentensa ne’e dirije husi juiz singular Dr. Antonio do Carmo parte
Ministériu Pabliku reprezenta husi Dr. Hipolito Maria Santa no defeza Dr. Jose da Silva husi
eskritériu Defensoria Publiku.

Direitor Ezekutivu JSMP, Luis de Oliveira Sampaio haktuir katak, prosesu julgamentu ba kazu
ne’e hatudu katak tribunal iha komitmentu atu kontinua prosesa kazu sira ne’ebé ho natureza
violénsia bazeia ba jéneru, ne’ebé dala-barak produz implikasaun ba vitima sira nia moris lor-
loron nian.

Bézeia ba faktus ne’ebé produz iha tribunal katak, arguida provadu duni iha loron 05/2/2011
arguida ho lezadu sira ba partisipa festa ida iha rai kotu, no arguida mak fila uluk. Depois to iha
uma hare ba nesidade uma laran ne’ebé la sufisiente entaun provoka arguida baku lezadu.
Aleinde ne’e faktus seluk hatudu katak arguida konsege les lezadu nia kamija kakorok, no tuku
iha kabas.

Tribundl mos prova katak arguida lori tejora sona iha lezadu nia liman kabun to’o nakles. Asaun
hirak ne’e halo husi arguida ho ninia konsiensia rasik. Iha julgamentu ba produsaun provas
ne’ebé mak hala’o antes ne’e, arguida konfese ba tribunal no arepende ho buat ne’ebé nia halo
ona no promote sei la halo tan iha futuru.

Relasiona ho faktus hirak ne’e, Ministériu Publiku akuza arguida ho artigu 35 Lei Kontra
Violénsia Doméstika junta artigu 145 Kdodigu Pendl ho pena prizaun tinan 3 ka multa.



Mesmu nune’e, iha alegasaun Ministériu Puabliku nian husu ba tribundl atu aplika pena
suspensaun ba arguida ho razaun tanba arguida mos nu’udar ema ne’ebé iha responsablidade ba
nia oan sira iha uma laran. Aleinde ne’e arguida hanesan estudante ida.

Aleinde ne’e, husi parte defeza apoiu alegasaun Ministériu Publiku nian ho razaun katak presiza
konsidera situsaun arguida ne’ebé mak laiha antesedente kriminal.

Ho faktus hirak ne’e hotu tribunal konvensidu hodi hamonu pena prizaun fulan 6 no suspende ba
tinan ida.

Observasaun JSMP, iha prosesu julgamentu ba kazu ne’e lao diak, tanba tribundl maneija atu
konsidera pozisaun husi parte hot-hotu antes hola desizaun final.

